
2026جولائی 23اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت تے محمد  اکرم   تيں  خبر  سُنو۔ 
******************** 

HEADLINES 
۔ليفٹينٹ  گورنر  منوج  سنہا  نے  اج  سرينگر  مانہہ  فوج،  جموں  کشمير  پوليس  ،   ١

سيول  انتظاميہ  غا  اعلی  افسراں  غے  نال  اعلی  سطحی  حفاظتی  جائيزه  اجلاس  غی   
 صدارت  کی۔ 

۔وزير  اعلی  عمر  عبدالله  نے  جموں  کشمير غا  نواں  کاروبار  کرن آلاں  نانہہ  کيو  ہے  ٢
کوشش  نہ  کرن  توں  ڈريں۔   کہ  وے  ہار  توں  نہ  ڈريں  بلکہ    

۔  جموں  سرينگر  قومی  شاہراه لگاتار  دوجے  تہاڑے  وی   گڈياں  غی  آمدرفت  واسطے  ٣
بند  ہے۔    

۔دريائے  توی  مانہہ  پانی  غی  سطح   بدهن  غے  مدنظر  جموں  شہر  گا  گجرنگر     ۴
 علاقہ  گا  لوکاں  واسطے  محفوظ  مقامات  ور  منتقلی  غی  ہدايات  جاری  کی  گئی  ہيں۔ 

۔ جموں کشمير  غا  بکه  بکه  علاقاں  مانہہ  بارش  اج  لگاتار  جاری  ہے۔ ۵  
*********************** 

LG  SECURITY  REVIEW 
ليفٹينٹ  گورنر  منوج  سنہا  نے  اج  سرينگر  مانہہ  فوج،  جموں  کشمير  پوليس  ،  سيول  

جی  دستہ  تے  ديگر   اعلی حُکام  غے  علاوه  شمالی  کمان  غا  انتظاميہ،  مرکزی  نيم  فو  
جنرل  آفيسر  کمانڈنگ  ان  چيف  ،  ليفٹينٹ  جنرل  پرتيک  شرما  ،  چيف  سيکرٹری  اٹل    

ڈلو  تے  ڈی  جی  پی   نلين  پربهات  غے  نال  ايک  اعلی  سطحی  حفاظتی  جائيزه  اجلاس  
غی  صدارت  کی۔اجلاس  غے  دوران  ليفٹينٹ  گورنر  نے  حاليہ  خراب  موسم  تے    

مسلسل  بارش  غے  پيش  نظر  جاری  شری  امرناته  جی  ياترا  واسطے  کيا  گيا  حفاظتی  
اقدامات  ،  سفری  سہولت  تے  ديگر  ضروری  انتظامات  غو  تفصيلی  جائيزو  ليو۔  انُہاں  
دتی  کہ  آپس  مانہہ  مکمل  تال  ميل  برقرار     نے  تمام  متعلقہ  محکماں  نانہہ  ہدايت 

رکهيں  تے  بابا  برفانی  غا  تمام  ياترياں   غی  حفاظت  ،  سہولت  تے  خيريت  نانہہ  ہر   
 صورت  مانہہ  يقينی  بناويں۔ 

******************* 
CM  ASCEND  J&k 

وزير  اعلی  عمر  عبدالله  نے  اج  کہيو  کہ  جموں  کشمير  حکومت  ايک  مضبوط  اسٹارٹ  
اپ  نظام  قائم  کرن  واسطے  پرُ  عزم  ہے  تے  نوا  تے  منفرد  خيالات  رکهن  واسطے    

نوجواناں  غی  ہر  ممکن  مدد  کرے  غی۔  انُہاں  نے  کہيو  کہ  نوجوان  کاروباری  افراد  
ہيے۔سرينگر  غا  شير  کشمير  نانہہ  ناکامی  تيں  نہيں  بلکہ  کوشش  نہ  کرن  تيں  ڈرنو  چا

اسٹارٹ  اپ  ايکو سسٹم  سمٹ  غی    2026انٹر نيشنل  سينٹر  مانہہ  ايسنڈ  جموں  کشمير 
افتتاحی    تقريب  تيں  خطاب  کرتا  واں  وزير  اعلی  نے  کہيو  کہ  اس  پروگرام  غو   
مقصد  نوجواناں  غی  رہنمائی  ،  مالی  تعاون،  رابطاں  تے  حکومتی  سہولتاں  غے   

ذريعے  اپنا  خيالات  نانہہ  کامياب   کاروبار  مانہہ  بدلن  مانہہ  مدد  دينو  ہے۔انُہاں  نے   
کہيو  کہ ناکامی  ترقی  تے  نوا  تجربات  غو  ايک  اہم  حصو  ہے  اس  واسطے  اگر  کدے  



ہمت  نی  ہارنی   ناکام  وے  تاں  اس  نانہہ  سبق   سمجه  غے  اگے  بدهنو  چاہيے  ،   
چاہيے۔  بعد  مانہہ  ذرائع  ابلاغ  سنگ  گل  کرتا  واں  وزير  اعلی  عمر  عبدالله  نے  اس   

 طرح  کہيو۔۔۔۔۔۔۔۔۔۔۔۔ 
******************** 

NHW  CLOSED 
لگاتار  بارشاں  غی  وجہ  نال  جموں  سرينگر  قومی  شاہراه  بند  کردتی  گئی  ہے  بکه   
بکه  جگہاں  ور  سڑک  ور  پسی  پين  تے  پتهر  آجان  غی  وجہ  نال  گڈياں  غی  آئو   

جائی  غير  محفوظ  ہوگئی  ہے  خاص  کر  رام  بن  تيں  بانہال  توڑی  گا  شاہراه  غا  حصہ  
ور  جگہ  جگہ  پسی  تے  پتهر  آجان  غی  اطلاع  ہے۔اسے  دوران  بتوت  کشتواڑ  قومی   
جگہاں  تيں  بند  کردتی  گئی  ہے  لگاتار  بارشاں  غی  وجہ  نال       شاہراه  وی  بکه  بکه 

شاہراه  گا  بکه  بکه  مقامات  ور  زمينی  تودا  آجان  گا  نتيجہ  مانہہ  شاہراه  بند  کرنی   
پئی  ہے  لوکاں  نانہہ  موسم  ساف  ہون  توڑی  شاہراه  ور  سفر  کرن  تيں  گريز  کرن   
 غو  مشورو  دتو  گيو  ہے۔پيش  ہے  اس  بارے  مارا  ضلع  نمائنده  غی  ياه  رپوٹ۔۔۔۔۔۔۔ 

********************* 
AMARNATH  YATRIS 

مسلسل  بارش  تے  خراب  موسمی  حالات  غے  پيش  نظر  احتياطی  قدم  غا  طور  ور   
حفاظت  نانہہ      امرناته  ياترا  نانہہ  عارضی  طور  ور  روک  دتو  گيو  ہے  ،ياترياں  غی

اولين   ترجيح  دتی  جارئی  ہے۔  اسی  وجہ  تيں  جموں  غا  بهگوتی  نگر  ياتری  نواس   
تيں  روانہ  ہون  آلا  ياترياں  گا  جتهہ  نانہہ  فی الحال  واسطے  روک  دتو  گيو  ہے۔   

اگرچہ ياترا  وقتی  طور  ور  معطل  ہے  ،  ليکن  بهگوتی  نگر  بُنيادی  کيمپ  مانہہ  موجود  
ياترياں  غو  جوش  برقرار  ہے۔  ملک  غا  بکه  بکه  حصاں  تيں  آياوا  ياترياں  نے  کہيو   
کہ  موسم  جيسو  وی  وے  ،  وه  بابا  برفانی  غا  پوتر  گفا  غا  درشن  واسطے  پرُ  عزم   
ہيں۔  انُہاں  نے  اس  طرح  کہيو۔۔۔۔۔۔۔۔۔۔    

******************** 
EVACUATION  GUJJAR  NGR 

مسلسل  بارش  غے  باعث  دريائے  توی  مانہہ  پانی  غی  سطح  ، مسلسل  بده  رئی  ہے۔  
اس  صورتحال  غے  پيش  نظر  جموں  کشمير  پوليس  نے  ضلعی  انتظاميہ  غے  نال  مل   
غے  گوجر نگر  جموں  مانہہ  دريا  غے  کنڈے  واقع  علاقاں مانہہ  عوام  نانہہ  احتياطی    

ہدايات  جاری  کيں۔لاوڈ  سپيکر  غے  ذريعے  لوکاں  تيں  کہيو  گيو  ہے  کہ  وه  اپنا   
ضروری  سامان  محفوظ  مقامات   ور  منتقل  کريں  ،  اپنی  حفاظت  غو  خاص  خيال   

ہ  رکهيں  تے  اگر  ضرورت  پے  تاں  محفوظ  جگہ  منتقل  ہون  واسطے  تيار  ريں۔  انتظامي 
نے  عوام  تيں  اپيل  کی  ہے  کہ  وه  دريا  غے  قريب  نہ  جئيں  تے  والدين  اپنا  بچاں    

نانہہ  دريا  غے  کول  جان  تيں  روکيں  ۔اس  بارے  بولتا  وا ں  ايک  پوليس  اہلکار  نے   
 اس  طرح  کہيو۔۔۔۔۔۔۔۔۔۔ 

************************ 
WEATHER 

محکمہ  موسميات  غے  مطابق،  جموں  کشمير  غا  زياده  تر  حصا ں  مانہہ  اج  وی   
بارش  ره  غی  جد  کہ  کجُ  اک  ضلعاں  مانہہ  پہاری  بارش  غو  وی  امکان  ہے  اس   
غے  بعد  کل  سويرے  تے  دوپہر   بعد  وی  آندهی  طوفان  تے  پاری  بارش  ہون  غی   

لوکاں  نانہہ  چوکسی  برتن  غی  صلاح  ديتا    پيشن  گوئی  کی  گئی  ہے  عہديداراں  نے 



واں  بلا  ضرورت  غير  محفوظ  علاقاں  مانہہ  سفر  کرن  تيں  پرہيز  کرن  واسطے  کيو   
ہے۔اس بارے  گل  کرتا  واں  محکمہ  موسميات  غا  ڈائريکٹر  مختار  احمد  نے  اس  طرح  

کہيو۔۔۔۔۔۔۔۔    
******************** 

TAWI  TWO  RESCUED 
جموں  پوليس  تے  ايس  ڈی  آر  ايف    نے  بروقت  تے  منظم  کاروائی  کرتا  واں   

دريائے  توی  مانہہ  پهسيہ   دو  افراد  نانہہ  باحفاظت  بچا  ليو  ہے۔  يوه  واقعو  پرمبلی،   
پهلياں  منڈل  غے  قريب  پيش  آيا  ،  جت  اچانک  پانی  غی  سطح  بدهن  غے  باعث   

وئے  افراد  پانی  غے  بچ  مانہہ  پهس  گيا۔  بچايا  گيا  افراد  غی  شناخت ،  فرمان  علی   د
سال  تے  فاروق  احمد  ولد  علی  حسين  ،  ساکن     25ولد  بشير  احمد  ساکن  الوره  عمر 

سال  غا  طور  ور  ہوئی  ہے۔دوئے  افراد  دريا  غے  کنارے  گيا  تها    28سوہنجانہ  عمر 
اچانک  پانی  غی  سطح  بده  گئی  تے  وه  دريا  مانہہ  پهس  گيا۔ پيش  ہے  اس  بارے   

 مارا  ضلع  نمائنده  غی  ياه  رپوٹ۔۔۔۔۔۔۔۔۔ 
******************* 

MLA  RBN US 
جموں  کشمير  واسطے    ايک  باعث  فخر  لمحو  ہے   کہ  رام  بن  غا  ايم  ايل  اے  ارجن  

  29تيں  27ريکہ  غی  رياست  الينوائے  غا  شہر  شکاگو  مانہہ سنگه  راجو  ام 
توڑی  منعقد  ہون  آلی  نيشنل  کانفرنس  آف  سٹيٹ  ليجسليچر  ليجسليٹيو    2026جولائی 

سمٹ  مانہہ  جموں  کشمير  غی  نمائندگی  کررہيا  ہيں  ۔ ترے  روزه  اس اجلاس  مانہہ   
ہزار  تيں  متہ  قانون  سازاں  غے  نال  بکه  بکه   6بهارتی  وفد،   دنيا  بهر  تيں  آيا  وا   

اہم  عالمی  مسائل  ور  تبادلہ  خيال  کريں  گا۔  ان  موضوعات  مانہہ  حکمرانی  مانہہ   
مصنوعی  ذہانت  ،  ڈيجيٹل  جمہوريت  ،  سائبر  سکيورٹی  ،  ووٹراں  غو  اعتماد  تے   

ہيں۔آکاشوانی  غا  خبراں  آلا  شعوبہ  سنگ  گل    پاليسی  سازی  مانہہ  نوی  سوچ  شامل 
 کرتا  واں  ايم  ايل  اے  رام  بن ،  ارجن  سنگه  راجو  نے  اس  طرح  کہيو۔۔۔۔۔۔۔۔۔۔۔ 

********************* 


